
JINOYAT PROTSESSIDA VOYAGA
YETMAGANLAR ISHTIROKIDA
PEDAGOG VA PSIXOLOGNING

PROTSESSUAL MAQOMI HAMDA

FUNKSIYALARI

Tojiyev Jo‘rabek Muxtorovich,

0O‘zbekiston Respublikasi Odil sudlov akademiyasi
mustagqil izlanuvchisi,

Jinoyat ishlari bo‘yicha

Buxoro shahar sudining sudyasi

ORCID: https://orcid.org/ 0009-0007-6569-5615
e-mail: tzurabek231@gmail.com

Annotatsiya. Maqolada jinoyat sud ish yurituvida voyaga yetmaganlar ishtirok
etganda pedagog va psixologning qatnashuviga doir nazariy va amaliy muammolar tahlil
qilingan. Amaldagi qonunchilikda mazkur subyektlarning protsessual maqomi, vakolatlari
va funksiyalari aniq belgilanmagani sababli ularning ishtiroki ko’p hollarda formal tus
kasb etayotgani asoslantirilgan. Tadqiqotning dolzarbligi jinoyat protsessida voyaga
yetmaganlar ishtirokining salbiy oqibatlaridan biri - psixologik jarohat olish xavfi bilan
bog‘liq. Maqolada pedagog va psixolog maqomini mutaxassis yoki mustaqil protsessual
ishtirokchi sifatida talqin qilish borasidagi ilmiy qarashlar qiyosiy tahlil qilingan. Voyaga
yetmagan gumon qilinuvchi, ayblanuvchi, jabrlanuvchi va guvohlarning psixologik
ilmiy jihatdan asoslab berilgan. Tadgiqotda jinoyat protsessida voyaga yetmaganlar
huqugqlarini ta’minlash masalasi bo‘yicha qonunchilik normalari va huquqshunos
olimlarning ilmiy-nazariy qarashlaridan foydalanilgan hamda qiyosiy-huquqiy usul, tahlil,
sintez, kuzatish, umumlashtirish, induksiya va deduksiya metodlari qo‘llangan. Xulosada
muallif psixologni “bolaning psixologik xavfsizligini ta’minlovchi maxsus protsessual kafolat
subyekti” sifatida belgilash hamda tergovdan oldingi psixologik tayyorlov mexanizmini joriy
etishni taklif qilgan.

Kalit so‘zlar: voyaga yetmagan, jinoyat protsessi, pedagog, psixolog, protsessual maqom,
psixologik xavfsizlik, qayta travmatizatsiya, protsessual kafolatlar

MPOLIECCYAJIbHBIY CTATYC U ®YHKIIUHU MEJATOTA U IICUX0JIOTA
B YI0JIOBHOM INPOLECCE C YYACTUEM HECOBEPIIEHHOJIETHHUX

Toxues ’Kypadek MyxTopoBuY,
CaMOCTOSAATEJIbHbIN COUCKATeb

AxazemMun npaBocyaus Pecny6/iMKu Y36€eKUCTaH,
cyzabsa byxapckoro ropozckoro cysaa

110 YT'OJIOBHBIM JieJlaM

AHHOmayusa. B cmambe npoaHaausuposamvl meopemuyeckue U npakmuveckue
npobsemsl yyacmusi nedazo2a U Ncuxo/a02a 8 y20/108HOM cydonpousgodcmee ¢ yvacmuem
HecosepuieHHo/emHuXx. 060cHO8aHO, umo 8csiedcmeue omcymcmeuss 8 delicmgyoujem
3akoHodamesibcmge 4€émko20 onpedesieHUsl NpoyeccyanbHo20 cmamycd, NOJAHOMOYUU U
@PyHKYUll YKA3aHHbIX CY6BEKMO8 UX yvacmue 80 MHO2UX CJAy4asix Hocum @HopmanbHblll
xapakmep. AKmMya/sbHOCMb UCCAE008AHUST 00YC/108/1€HA He0bX00UMOCMb npedynpexcoeHus
00H020 U3 He2amuBHblX nocsaedcmaull y4acmusi HecogepueHHOeMmHUX 8 Y20/108HOM npoyecce
- DPUCKA NpuvuUHeHusl ncuxo.io2u4eckol mpaemwvl. B cmamwve nposedéH cpasHumenvHblll
aHAa/U3 Hay4YHblX N00X0008 K onpedeseHuto cmamyca nedazoza u ncuxo/102a Kak cneyuaaucma
AU60 CaMOCMOSAMENAbHO20 Y4ACMHUKA Y20.108H020 npoyecca. C y4émom ncuxosno2uyveckoll
YS138UMOCMU  HECO8EepUWEeHHOeMHUX Nnodo3pesaembvlx, 00B8UHSIEMblX, hnomepneswux U
ceudemeseli HAYy4YHO 060CHOBAHA HeEOO6XO0OUMOCMb pdcwupeHus yyacmusi nedazoza uau
ncuxoso02a 8 y20/108HOM cydonpouzeodcmee. B xode uccaedosaHusi ucho/vb308aHbl HOPMbl
3akoHodamesibcmaa, pezyaupyoujue obecnevyeHue npas Heco8epuleHHOJeMHUX 8 Y20/108HOM
npoyecce, a makiyce HAY4HO-meopemuveckue 632/50bl Y4éHbIX-npasosedos. IIpumeHeHbl
CPAsHUMENbHO-NPAB0BOU Memod, memodbl aHA/AU3d, CuHmMesda, HabawdeHus, 0606weHus,
uHdykyuu u dedykyuu. B 3akaroueHue agsmop npedsazaem 3akpenumbs cmamyc ncuxo102a Kak
«CneyuanbHo20 cy6seKma npoyeccyanbHblXx 2apaHmutl, obecneyusaruje2o Ncuxo102u4ecKyro
6e3onacHocmb pebéHka», a makdxce 6HedpuMb MEXAHU3M NCUXO0/102UYecKoll nod20moeKu
HecogepuieHHoiemHez20 do nposedeHus c1edcmeeHHbIX delicmauli.

Kamwuesvle cnoea: HecosepuieHHosemHull, y20408HbIU npoyecc, nedazoz, NCuxoJoe,
npoyeccyaibHbulll cmamyc, ncuxoJ/oz2uyeckasi 6e30nacHoCmMb, NOBMOPHASI Mpasmamu3ayus,
npoyeccyaJibHble 2apaHmuu

PROCEDURAL STATUS AND FUNCTIONS OF A PEDAGOGUE AND A PSYCHOLOGIST
IN CRIMINAL PROCEEDINGS INVOLVING MINORS

Tojiev Jurabek Mukhtorovich,

Independent Researcher of the Academy of Justice
of the Republic of Uzbekistan,

Judge of the Bukhara City Criminal Court

Abstract. The article analyzes theoretical and practical problems regarding the
participation of educators and psychologists in criminal proceedings involving minors.
Due to the fact that the procedural status, powers and functions of these subjects are not
clearly defined in the current legislation, it is justified that their participation is often
formal. The relevance of the study is linked to one of the negative consequences of minors’

participation in criminal proceedings—the risk of psychological trauma. The article
provides a comparative analysis of scientific views regarding the interpretation of the status
of a teacher and psychologist as specialists or independent procedural participants. Taking
into account the psychological vulnerability of minor suspects, defendants, victims, and
witnesses, the need to expand the participation of a teacher or psychologist is scientifically
substantiated. The study utilizes legislative norms and the scientific-theoretical views
of legal scholars on the issue of ensuring the rights of minors in criminal proceedings,
as well as the comparative-legal method, methods of analysis, synthesis, observation,
generalization, induction, and deduction. In the conclusion, the author proposes defining
the psychologist as a “subject of a special procedural guarantee ensuring the psychological
safety of the child” and introducing a mechanism for pre-investigation psychological
preparation.

Keywords: minor, criminal process, pedagogue, psychologist, procedural status,
psychological safety, re-traumatization, procedural guarantees

Kirish

Voyaga yetmaganlarga oid jinoyat ishlarini sudda ko‘rib chigishda pedagog yoki
psixologning ishtiroki voyaga yetmaganlarning yoshi va individual psixologik xususiyatlarini
hisobga olish zarurati bilan belgilanadi. Zamonaviy xalqaro amaliyotda voyaga yetmaganlar
ishtirokidagi jinoyat ishlarini ko‘rib chigishda huquqiy kafolatlar bilan bir qatorda psixologik
va ijtimoiy yordam choralari ham muhim ahamiyat kasb etadi. Bolalarning protsessual
huqugqlarini real ta’'minlash uchun advokat bilan birga psixolog, ijtimoiy xodim yoki mustaqil
bola vakili (child advocate/guardian) ishtirok etishi zarur. Bunday yondashuv bolaning
protsessdagi tengsiz holatini yumshatadi va uning manfaatlarini samarali himoya qilishga
xizmat qiladi (Zombory, 2024).

Tadqiqotning dolzarbligi shundaki, jinoyat protsessida voyaga yetmaganlar
ishtirokining salbiy oqibatlaridan biri psixologik jarohat olish xavfi bilan bog'liq.
Yetkazilgan psixologik jarohatlar voyaga yetmaganning emotsional holatiga salbiy ta’sir
o‘tkazib, ba’zi holatlarda suitsidal fikrlar, tajovuzkorlik va boshqa salbiy ogqibatlarni
keltirib chiqarishi mumkin.

Pedagog yoki psixolog voyaga yetmagan tomonidan ko‘rsatuvlar berilishi bilan bog'liq
sud harakatlarini o‘tkazishga, shuningdek, Jinoyat-protsessual kodeksining 548-moddasida
(Republic of Uzbekistan, 1994) nazarda tutilgan holatlarni aniqlashga ko‘maklashadi.
Muhim jihat shundaki, pedagog yoki psixolog yoshga oid pedagogika va psixologiya sohasida
mutaxassis sifatida o‘z kasbiy faoliyati davomida unga ma’lum bo‘lgan usul va vositalar orqali
voyaga yetmagan uchun salbiy oqgibatlarni yumshatishga xizmat qiladi. Shu ma’noda pedagog
yoki psixolog ishtiroki nafaqat odil sudlov maqgsadlari, balki voyaga yetmaganning huqugqlari
va qonuniy manfaatlarini himoya qilishga qaratilgan.

Qonun chigaruvchi voyaga yetmagan gumonlanuvchi (ayblanuvchi)ni so‘roq qilishda
pedagogning majburiy ishtirokini nazarda tutgan bo‘lsa-da, uning huquqlari, majburiyatlari,
vakolatlari, shuningdek, mazkur tergov harakatini o‘tkazishda ishtirokining maqgsadi,
vazifalari va roli aniq tartibga solinmagan. So‘roq jarayonida ishtirok etayotgan pedagogning
magqsad va vazifalari noaniqligi uning ishtiroki formalligiga olib keladi.

Tadgiqotda jinoyat protsessida voyaga yetmaganlar huqugqlarini ta’minlash masalasi
bo‘yicha qonunchilik normalari va huqugshunos olimlarning ilmiy-nazariy qarashlaridan

foydalanildi. Shuningdek, qiyosiy-huquqiy usul, tahlil, sintez, kuzatish, umumlashtirish,
induksiya va deduksiya metodlari qo‘llandi.

Asosiy qism

Mohiyatan pedagog (psixolog) so‘roq jarayoniga surishtiruvchi va tergovchi tomonidan
ish uchun muhim bo‘lgan ma’lumotlarni voyaga yetmaganning yoshi, rivojlanish darajasiga
xos tarzda olish, ayni vaqtda, voyaga yetmaganga malakali ruhiy yordam ko‘rsatish, uning
ruhiyatidagi o‘zgarishlar va motivlar sabablarini surishtiruvchi, tergovchi, prokurorga
tushuntirish maqgsadida jalb qilinadi. Pedagogni ishga jalb etishning maqgsad va vazifalarini
belgilashda u ishtirok etayotgan tergov harakatining maqsad hamda vazifalaridan kelib
chiqish zarur. So‘roq, yuzlashtirish, tanib olish hamda ko‘rsatmalarni tekshirishning maqgsadi
voyaga yetmaganlardan to‘lig, ishonchli ko‘rsatmalar olishdan iborat ekanini inobatga
olgan holda sud va dastlabki tergov organlarining vazifalarini ikki jihatga ajratish mumkin:
soroq qilinayotgan shaxsdan ishonchli ma’lumotlarni olish hamda unga psixologik jarohat
yetkazmaslik (Nadelyaeva, 2018).

M.S. Demkinaning (2018) fikricha, pedagog (psixolog) ishtiroki psixologiya va pedagogika
sohasida maxsus bilimlarni jinoyat protsessida qo‘llashning alohida shakli hisoblanadi.
Pedagog (psixolog) jinoyat protsessida yordamchi funksiyani bajaruvchi subyekt sifatida
jinoyat protsessi ishtirokchilarining huqugqlarini kafolatlash, daliliy axborotni olish
samaradorligi, tergov harakatlarining qonunda belgilangan tartibiga amal qilishni ta’'minlash
vazifalarini bajaradi.

0.X. Galimovning (2001) fikricha, pedagog, psixolog yoshga doir pedagogika va psixologiya
sohasida mutaxassis hisoblanadi.

O'n olti yoshga to‘lmagan, shuningdek, o‘n olti yoshga to‘lgan bo‘lsa-da, ruhiy kasallikka
chalingan yoki ruhiy rivojlanishda ortda qolgan voyaga yetmagan gumon qilinuvchini
yoki ayblanuvchini so‘roq qilish chog‘ida pedagog yoki psixologning ishtirokini majburiy
belgilash nafaqat protsessual kafolat, balki voyaga yetmaganlarning inson qadr-qimmati
va ruhiy salomatligini himoya qilishga qaratilgan muhim huquqiy mexanizm hisoblanadi.
Binobarin, qonunchilikda jinoyat protsessida pedagog yoki psixolog ishtirokining
magsadlari to‘g'ridan to‘gri belgilanmagani sababli ushbu masalani alohida aks ettirish
magsadga muvofiq.

Pekin qoidalarining 14-, 16.1- va 26-bandlariga (United Nations General Assembly, 1985)
ko‘ra, bola bilan bog'liq qarorlar psixologik va ijtimoiy baholash asosida qabul qilinishi shart.

Rivojlangan davlatlar (Germaniya va Buyuk Britaniya)da psixologik hisobotsiz voyaga
yetmaganga nisbatan tarbiyaviy yoki jazo chorasi qo‘llashga yo‘l qo‘yilmaydi. O‘zbekistonda
esa pedagog va psixolog ishtiroki formal yoki deyarli yo‘q, xulosalar sud uchun majburiy
emas, qaror qabul qilishga real ta’sir qilmaydi. Bu ularning jinoyat ishlari yurituvidagi vazifa
va vakolatlari aniq belgilanmagani bilan bog‘lig. Jumladan, o‘rganilgan jinoyat ishlaridan
birortasida sud muhokamasida pedagog yoki psixolog ishtirok etmagan, ishni sudga qadar
yuritish bosqichida sanoqli hollarda ishtirok etgan bo‘lsa-da, ularning ishtiroki passivligi
ko‘rinadi. Jinoyat ishida pedagog yoki psixologning ixtisosligi va ish tajribasi haqida
ma’lumotlar mavjud emas.

Voyaga yetmaganlarning huqugqlarini qo‘shimcha kafolatlashga xizmat qilishi lozim
bo‘lgan mazkur institut amalda tergovchi uchun yuk, voyaga yetmagan uchun esa foydasiz
rasmiyatchilikka aylanib qolmoqda (Demkina, 2018).

Shu tariqa, psixolog va pedagogni tanlashda voyaga yetmaganning yoshga oid,
psixologik xususiyatlariga, uning faoliyat turiga hamda protsessual maqomiga mos

keladigan individual, tabaqalashtirilgan (differensiyallashtirilgan) yondashuvning mavjud
emasligi ko‘p hollarda ushbu mutaxassislarning samarasiz ishtirok etishiga olib kelmoqda
(Shuvalova, 2019a).

Konseptual ziddiyat shundan iboratki, formal modelda ota-ona va (yoki) pedagog
gatnashsa, huquq ta’minlanishi haqidagi yondashuv mavjud. Biroq funksional yondashuvda
ularning xulosasi qarorga ta’sir gilmasa, huquq ta’'minlanmagan hisoblanadi. Qonuniy vakil,
pedagog va psixolog institutlari O‘zbekistonda normativ jihatdan mavjud bo‘lsa-da, ularning
xulosalari qaror gabul qilishga majburiy ta’sir ko‘rsatmaydi. Bu voyaga yetmaganlarning
protsessual huquqlarini funksional emas, formal tarzda ta’'minlashga olib keladi.

[Imiy adabiyotlarda pedagog (psixolog)ning jinoyat sud ish yurituvida mustagqil ishtirokchi
ekanligi yoki unga mutaxassisning protsessual maqomi tatbiq etilish-etilmasligi masalasida
yagona fikr mavjud emas. Olimlarning aksariyati pedagog (psixolog) mutaxassis maqomiga
ega deb hisoblaydi, shu bilan birga, pedagog (psixolog)ni jinoyat sud ish yurituvining
mustaqil ishtirokchisi sifatida e’tirof etuvchi nuqtayi nazar hamda xorijiy amaliyot ham
mavjud. Jumladan, A.N. Doshchitsin va S.A. Lugovsevaning fikricha, pedagog mustaqil huquqiy
maqomga ega, psixolog esa mutaxassis hisoblanadi (Doshchitsyn, 2015; Lugovtseva, 2004).
S.A. Roganov va T.L. Konstantinovaning fikriga ko‘ra, pedagog jinoyat protsessida hech
ganday mustaqil funksiyani bajarmasligidan kelib chiqib, jinoyat-protsessual qonunchilikka
o‘zgartish kiritib, “pedagog” tushunchasini chiqarib tashlash va shu bilan birga, “psixolog”
tushunchasini saqlab qolish magsadga muvofiq( Roganov & Konstantinova, 2015).

0.Y. Andriyanovaning fikricha, pedagog voyaga yetmaganlarga oid jinoyat ishlari bo‘yicha
jinoyat sud ish yurituvida faqat psixologning ishtirokini ta’'minlash imkoni bo‘lmagan
holatlarda istisno tarigasida ishtirok etishi mumkin (Andriyanova, 2006).

Ayrim tadgiqotchilar esa mazkur masalani yanada chuqur tahlil qilib, pedagog va psixolog
uchun bir xil protsessual maqom berilishi magsadga muvofiq emas, har biri uchun alohida
huquqlar, majburiyatlar hamda javobgarlikni belgilash zarur, degan fikrni ilgari suradilar
(Mironova, 2022; Shuvalova, 2019b).

K. A. Avaliani (2009) voyaga yetmaganni so‘roq qilish jarayonida pedagog yoki
psixologning ishtirokini mutaxassis yoki guvoh bilan giyoslab bo‘lmasligi, balki o‘ziga xos
funksiyalari va buning uchun muayyan huqugqlari mavjud protsessual subyekt ekanligi haqida
fikr bildirgan.

Sh.F. Bagautdinov (2024) pedagog yoki psixolog tushunchasini kengaytirib murabbiyni
ham ular sirasiga kiritishni taklif gilgan. Y.V. Svetkova psixolog va pedagogning ishtiroki
surishtiruvchi(tergovchi)ning ishini murakkablashtirishi (Tsvetkova 2014), M.A. Shuvalova
(2019a) taklif qilingan shaxslar o‘zining ishtirokidan ko‘zlangan vazifani bajarmasdan
nominal vazifani bajarishi haqgida fikr bildirgan.

Tergov harakatlari (so‘roqlar)ni o‘tkazishda pedagog yoki psixologning ishtirok etishi hech
ganday muhim axborot bermaydi, ushbu shaxslar tomonidan tergovchiga amaliy yordam
ko‘rsatilmaydi. Psixolog yoki pedagogni so‘roqqa chagqirish faqatgina tergovchi hamda tergov
harakatlarida ishtirok etuvchi boshqa shaxslar uchun tashkiliy muammolarni yuzaga keltiradi
(Tsvetkova, 2021).

Fikrimizcha, pedagog va psixologning mutaxassisdan farqi faqatgina protsessual huquqlar
hajmi bilan emas, balki uning funksiyasidan kelib chigib baholanishi zarur. Jumladan, pedagog
va psixolog mutaxassisdan fargli ravishda so‘roq tugaganidan so‘ng so‘roq bayonnomasi bilan
tanishib, bayonnomadagi yozuvlarning to‘g'riligi, to‘liqligi haqida o‘z fikrlarini yozma shaklda
bayon etishga haqli.

Ayrim olimlarning fikriga ko‘ra, tergov hamda boshqa protsessual harakatlarda ishtirok
etayotgan pedagog (psixolog)ga huquqni himoya qiluvchi rol yoki voyaga yetmaganlarning
huquq va qonuniy manfaatlarini himoya qilish funksiyasi yuklangan (Levchenko &
Mishchenko, 2012).

[Imiy jihatdan bu bahs protsessual funksiyalar nazariyasi va pedagog (psixolog)
maqomining protsessual tabiati: kafolat mexanizmi yoki himoya subyekti ekanligi
masalasi bilan bevosita bog'liq. Pedagog (psixolog)ning himoya funksiyasi subyekti sifatida
talgin qilinishi protsessual rollar aralashuviga olib keladi. Har qanday pedagog voyaga
yetmaganning protsessual huquglarini himoya qilish masalalarida yetarli bilimga ega emasligi
sababli agar pedagogga “huquqgni himoya qilish” funksiyasi yuklansa, u professional himoya
standartlariga javob bermasligi mumkin.

Aynan shu nuqtayi nazardan Sh. Xamrayevaning (Khamraeva, 2025) JPKda pedagogni
mustaqil subyekt sifatida belgilash haqidagi taklifini yetarlicha asoslantirilmagan, deb
hisoblaymiz, sababi amaldagi qonunchilikda pedagog ishtiroki mavjud bo‘lib, muammo
pedagog ishtirokining normativ tartibga solinmagani emas, balki mazkur institutning to‘liq
ishlamasligi bilan bog'liq.

Ayni vaqtda F. Bagautdinovning (2024) pedagog, psixologning muayyan tergov harakatida
bir marotaba ishtiroki emas, tergov va sud muhokamasi davomida muayyan voyaga
yetmagan ayblanuvchi, jabrlanuvchini doimiy kuzatuvi zarurligi haqidagi fikrlarini asosli
deb hisoblaymiz. Sababi faqat tergov harakatida pedagog, psixologning ishtiroki voyaga
yetmaganning manfaatlarida ko‘ra bevosita surishtiruv va tergovning manfaatiga xizmat
qiladi.

Hozirgi vaqtda umume’tirof etilgan psixolog tushunchasi mutaxassislarning juda keng
doirasini qamrab oladi. Jumladan, psixologik ta’lim olgan, ammo hech qachon psixologik
yordam ko‘rsatish amaliyoti bilan shug‘ullanmagan shaxslar, shuningdek, tegishli maxsus
ta’limga ega bo‘lmagan, biroq shtatdagi psixolog lavozimini egallab turgan shaxslar ham
ushbu tushuncha doirasiga kiradi.

Voyaga yetmagan jabrlanuvchi bilan ishlaydigan psixologni tanlash tasodifiy bo‘lishi
mumkin emasligi aniq. U tegishli tayyorgarlikka hamda voyaga yetmaganlar bilan ishlash
bo'yicha yetarli tajribaga ega bo‘lishi lozim (Naumova, et al., 2020).

O‘zbekiston Respublikasining “Pedagogning maqomi to‘g'risida”gi Qonuni 3-moddasiga
(Republic of Uzbekistan, 2024) muvofiq, ta’lim tashkilotida qonunchilik hujjatlariga muvofiq
tuzilgan mehnat shartnomasi asosida ta’lim va tarbiya sohasida kasbiy faoliyatni amalga
oshiruvchi hamda tegishli ma’lumotga, kasbiy tayyorgarlikka va ma'naviy-axloqiy fazilatlarga
ega bo‘lgan jismoniy shaxs pedagogdir. Ya'ni ushbu modda mazmuniga ko‘ra, fagat mehnat
shartnomasi asosida ta’lim va tarbiya sohasida kasbiy faoliyatni amalga oshiruvchi shaxs
pedagog sifatida jalb qilinishi mumkin.

Biroq jinoyat protsessida, xususan, voyaga yetmaganlar ishtirokidagi ishlarda
pedagogning ishtirok etishi uning ta’'lim tashkilotida mehnat shartnomasi asosida
ishlayotgan-ishlamayotganiga emas, balki bola bilan ishlash bo‘yicha psixo-pedagogik
kompetensiyaga egaligiga bog'liq bo‘lishi lozim. Amalda esa mazkur qonun normasi pedagog
tushunchasini tor talgin qilishga olib kelib, jinoyat protsessida pedagog sifatida fagat maktab
yoki boshqga ta’lim muassasalarida ishlovchi shaxslarni jalb qilish imkonini qoldirmoqda. Bu
esa qator huqugiy va amaliy muammolarni keltirib chigaradi.

Birinchidan, jinoyat protsessida pedagogning asosiy vazifasi ta’'lim berish emas, balki
voyaga yetmaganning psixologik holatini barqarorlashtirish, uning protsessual harakatlarni

tushunishi va ularda bosimsiz ishtirok etishini ta'minlashdan iborat. Mazkur funksiya ta’lim
tashkilotida mehnat giluvchi har qanday pedagogga emas, balki maxsus tayyorgarlikka ega
bo‘lgan psixolog-pedagog, ijtimoiy xodim yoki bolalar bilan ishlash bo‘yicha mutaxassisga
xosdir. Demak, pedagogni fagat mehnat shartnomasi bilan bog‘lash uning jinoyat protsessual
funksiyasi tabiatiga mos kelmaydi.

Ikkinchidan, xalgaro standartlarda (United Nations General Assembly, 1985), BMT Bola
huquqlari qo‘mitasi izohlari (United Nations Commitee on the Rights of the Child, 2019),
Yevropa Kengashining child-friendly justice qo‘llanmalari (Council of Europe, 2010) bolalar
ishtirokidagi jinoyat ishlarida “pedagog yoki boshqa tegishli mutaxassis” ishtiroki nazarda
tutiladi. Bu yerda asosiy urg‘u shaxsning institutsional mansubligiga emas, balki uning bola
manfaatlarini ta’minlashga qaratilgan kasbiy salohiyatiga qaratilgan. Jinoyat protsessida
esa pedagog tushunchasining mehnat shartnomasi bilan cheklanishi mazkur xalgaro
yondashuvga to‘lig mos kelmaydi.

Uchinchidan, mazkur yondashuv voyaga yetmaganlarning protsessual huqugqlarini
ta'minlash nuqtayi nazaridan ham zaif hisoblanadi. Chunki jinoyat protsessining turli
bosqichlarida (surishtiruv, tergov, sud muhokamasi) bola bilan ishlash uchun har doim ham
uning ta’lim muassasasidagi pedagogni jalb qilish imkoniyati mavjud emas. Natijada pedagog
ishtiroki formal tus olishi yoki umuman ta’minlanmasligi mumkin, bu esa bolaning qayta
travmatizatsiyasiga va uning protsessual huquqlari nominal ta’'minlanishiga olib keladi.

Agar taktik mulohazalarga ko‘ra voyaga yetmagan shaxsni so‘roq qilishda u bilan ishonchli
munosabatlari shakllangan pedagogning ishtiroki magqsadga muvofiq deb topilsa-yu, ammo
mazkur pedagog endi ta’lim muassasasida ishlamaydigan bo‘lsa, mehnat munosabatlarining
tugatilgani jinoyat protsessida pedagog funksiyasini bajarishga to‘sqinlik qilmasligi lozim.
Aynigsa, ushbu jinoyat ishi doirasida ayrim tergov harakatlari mazkur o‘qituvchi ishtirokida
uning ishdan bo‘shatilishigacha amalga oshirilgan hollarda bunday to‘siqqa yo‘l qo‘yilmasligi
magqsadga muvofiqdir (Tetyuev, 2024).

Zarur ish tajribasiga ega bo‘lmagan pedagogni jalb qilish tergov harakati o‘tkazilishiga
aksincha salbiy ta’sir ko‘rsatishi mumkin, chunki bu yerda aynan ish tajribasi va undan
kelib chiqadigan bolaga yondashuv topa olish, u bilan psixologik muloqot o‘rnatish,
ko‘rsatma berishga moyil qilish, shuningdek, pedagog bilan voyaga yetmagan shaxs
o‘rtasidagi munosabatlarning xususiyati ustuvor ahamiyatga ega hisoblanadi. Shu
nuqtayi nazardan, “Pedagogning maqomi to‘grisida”’gi Qonunning 3-moddasi (Republic
of Uzbekistan, 2024) ta’lim sohasidagi mehnat munosabatlarini tartibga solish uchun
magbul bo‘lsa-da, uni jinoyat protsessiga mexanik ravishda tatbiq etish ilmiy va amaliy
jihatdan asosli emas. Jinoyat protsessida pedagog ishtirokini tartibga solishda alohida -
protsessual-funksional yondashuv qo‘llanishi, ya'ni pedagog sifatida bolalar bilan ishlash
bo‘yicha maxsus bilim va ko‘nikmalarga ega bo‘lgan shaxslarni jalb qilish imkoniyatini
gonun darajasida kengaytirish maqsadga muvofiqdir.

Amaldagi jinoyat-protsessual qonunchilikka muvofiq, voyaga yetmagan gumon
qilinuvchini yoki ayblanuvchini so‘roq qilishda pedagog va (yoki) psixolog ishtirok etishi
mumkin. Ushbu norma, bir tomondan, voyaga yetmagan ayblanuvchining protsessual
huquglarini qo‘shimcha kafolatlar bilan ta'minlashga qaratilgan bo‘lsa-da, ikkinchi tomondan,
voyaga yetmagan jabrlanuvchi uchun aynan shunday huqugning qonun darajasida
mustahkamlanmaganligi jiddiy ilmiy va amaliy muammolarni keltirib chiqaradi.

Birinchidan, voyaga yetmagan jabrlanuvchi jinoyat protsessida psixologik jihatdan
ayblanuvchidan kam zaif shaxs hisoblanmaydi. Aksincha, jinoyat ogqibatida yetkazilgan

ma’'naviy va jismoniy ziyon tufayli jabrlanuvchi bola ko‘p hollarda yanada og'ir ruhiy
holatda bo‘ladi. Shunga garamay, qonunchilik pedagog yoki psixolog ishtirokini kafolatli
tarzda aynan gumon qilinuvchi(ayblanuvchi)ga nisbatan nazarda tutib, jabrlanuvchiga esa
ushbu mexanizmni ixtiyoriy yoki umuman nazarda tutilmagan holda qoldirmoqda. Bu esa
protsessual kafolatlarning asimmetriyasiga olib keladi.

Ikkinchidan, mazkur yondashuv bolaning jinoyat protsessidagi maqomiga qarab uning
himoya darajasini farqlashga asoslanadi. Voyaga yetmagan shaxs ayblanuvchi sifatida ishtirok
etgan taqdirda uning psixologik ehtiyojlari e’tirof etiladi, jabrlanuvchi sifatida ishtirok etgan
taqdirda esa ushbu ehtiyojlar ikkinchi darajaga suriladi. Bunday differensiatsiya bolaning
protsessual maqomidan gat’i nazar, uning zaifligi ustuvor ahamiyatga ega bo‘lishi lozim,
degan xalqaro standartlarga zid hisoblanadi.

Uchinchidan, BMTning Bolalar - jabrlanuvchi va guvohlar ishtirokidagi jinoyat ishlari
bo‘yicha rahbariy ko‘rsatmalari (United Nations, 2005), shuningdek, Yevropa Kengashining
bolalarga nisbatan do‘stona odil sudlov to‘g'risidagi qo‘llanmalariga muvofig (Council
of Europe, 2010), voyaga yetmagan jabrlanuvchi va guvohlarni so‘roq qilishda pedagog,
psixolog yoki boshqa tegishli mutaxassislarning ishtirokini ta’'minlash davlatning pozitiv
protsessual majburiyati sifatida belgilangan.

To‘rtinchidan, pedagog yoki psixolog ishtirokining kafolatlanmaganligi amaliyotda
voyaga yetmagan jabrlanuvchining qayta travmatizatsiyasiga sabab bo‘lishi mumkin. So‘roq
jarayonida bolaga noo‘rin savollar berilishi, uning hissiy holati hisobga olinmasligi yoki
ayblanuvchi bilan bilvosita psixologik to‘qnashuv yuzaga kelishi ehtimoli mavjud. Bu esa
bolaning inson qadr-qimmatiga, shaxsiy hayoti daxlsizligiga va protsessual huquqlariga putur
yetkazadi.

Beshinchidan, mazkur huquqgning qonuniy tarzda mustahkamlanmaganligi tergovchining
ixtiyorini haddan tashqari kengaytiradi. Voyaga yetmagan jabrlanuvchi uchun pedagog yoki
psixolog ishtirokini ta’'minlash tergov organining xohishiga bog‘liq holda qolmoqda, bu esa
protsessual qarorlarning yagona standart asosida qabul qilinishini ta’'minlamaydi va huquqgni
qo‘llash amaliyotida turli yondashuvlarni keltirib chiqaradi.

Ma'lumki, voyaga yetmagan shaxs, ayniqsa, 16 yoshga to‘lmagan bola, psixologik
jihatdan yuqori darajada zaif subyekt hisoblanadi. U stressga chidamsiz, tashqi bosimga tez
beriluvchan, protsessual harakatlarning huquqiy va psixologik oqibatlarini to‘liq anglab
yetmasligi mumkin. Shu sababli pedagog yoki psixologning majburiy ishtiroki voyaga
yetmaganning psixik barqarorligini saglash va ishonchli ko‘rsatmalar olish uchun obyektiv
zarurat hisoblanadi. Shu bilan birga, o‘n olti yoshga to‘lgan bo‘lsa ham, ruhiy kasallikka
chalingan yoki ruhiy rivojlanishda ortda qolgan voyaga yetmagan huquqiy ahamiyatga
ega axborotni qabul qilish, uni to‘g‘ri qayta ishlash, o‘z fikrini erkin va mustagqil bayon etish
gobiliyati jihatidan cheklangan bo‘ladi.

[Imiy psixologiya va yuvenal yustitsiya doktrinasida bunday shaxslar yoshidan qat’i nazar,
zaif guruhga mansub deb ko'riladi. Shu bois ularni so‘roq qilishda pedagog yoki psixolog
ishtirokini majburiy belgilash tenglashtiruvchi protsessual kafolat sifatida xizmat qiladi. Jinsiy
daxlsizlikka qarshi jinoyatlar voyaga yetmagan psixikasiga eng kuchli salbiy ta’sir ko‘rsatuvchi
jinoyatlar toifasiga kiradi, yuqori darajada qayta travmatizatsiya xavfini yuzaga keltiradi.
Shu sababli bunday ishlar bo‘yicha aynan psixologning majburiy ishtiroki belgilanishi ilmiy
jihatdan to‘liq asoslidir. Psixolog so‘roq jarayonini bola uchun xavfsiz shaklda olib borish,
gayta jarohatlanishning oldini olish, ko‘rsatmalarning ishonchli va bargaror bo‘lishini
ta’'minlash vazifalarini bajaradi.

ISSN 2181-2173
DOI- 1051788 /tsul.cci. KRIMINOLOGIYA VA JINOIY ODIL SUDLOv ” ‘



2026-YIL 2-3ON

VOLUME & ) 12.00.13 - KRIMINOLOGIYA
ISSUE 2 / 2026 g

Rossiya Federatsiyasi JPK 280-moddasi (Russian Federation, 2001), Qozog'iston
Respublikasi JPK 215-moddasida (Republic of Kazakhstan, 2014) jabrlanuvchi(guvoh)ni
so‘roq qilishda pedagog yoki psixologning ishtiroki ko‘zda tutilgan.

Shu nuqtayi nazardan, jinoyat-protsessual qonunchilikda pedagog va (yoki) psixolog
ishtirokini faqat voyaga yetmagan gumon qilinuvchi yoki ayblanuvchi bilan cheklash
ilmiy jihatdan asoslanmagan. Voyaga yetmagan jabrlanuvchi va guvohlarning ham jinoyat
protsessida maxsus psixologik himoyaga muhtoj shaxslar ekanini hisobga olgan holda
ular uchun ham pedagog yoki psixolog ishtirokini qonun darajasida kafolatlash zarur.
Bunday yondashuv bolaning protsessual maqomidan qat’i nazar, uning huquqlari va
gonuniy manfaatlarini ta’'minlashga xizmat qilib, milliy qonunchilikni xalgaro standartlarga
yaginlashtiradi.

Jinoyat sud ish yurituvida voyaga yetmaganlar ishtirok etganda psixologni jalb qilishning
magqsadi - bolaning huqugqlari va psixologik xavfsizligini ta’'minlashdan iborat. Biroq amalda
psixolog ikki xil tabiatga ega tizim kesishmasida harakat qiladi:

— protsessual tizim - huquqiy reglament, vaqt cheklovi va isbotlash magqsadlariga
asoslangan;

— psixologik yordam tizimi - ishonch, ixtiyoriylik, vaqt va terapevtik munosabat talab
qiladi.

Natijada mazkur ikki tizimning maqsad va usullari o‘rtasida institutsional ziddiyat
yuzaga keladi. Psixolog bir vaqtning o‘zida ham bolani qo‘llab-quvvatlovchi shaxs, ham
protsessual harakat ishtirokchisi vazifasini bajaradi. Bu ikki rol ba’zan bir-biriga zid, sababi
yordam - ishonchni, protsess esa xolislik va bola bilan professional masofa saqlashni talab
giladi. Bundan tashgqari, jinoyat protsessining maqsadi haqigatni aniglash bo‘lsa, psixologik
yordamdan magsad shaxsning ruhiy barqarorligini saglashdan iborat.

Tergov harakati davomida voyaga yetmagan bilan qisqa muddatli muloqot psixologga
shaxsning to‘liq psixologik portretini shakllantirish hamda unga samarali psixologik yordam
ko‘rsatish imkonini bermaydi. Shu sababli psixolog ishtiroki ko‘p hollarda formal xarakter
kasb etadi. Psixologning real protsessual ahamiyati uning maxsus tayyorgarligi, bola bilan
oldingi ish tajribasi hamda protsessual funksiyalarining aniq normativ tartibga solinishiga
boglig. Tergov harakatlari doirasida psixologning qisqa muddatli ishtiroki uning funksiyasini
toliq bajarish imkonini cheklaydi, natijada psixolog jinoyat-protsessual kafolatlarni
ta’'minlovchi faol subyektdan ko‘ra formal ishtirokchiga aylanib qolish xavfi yuzaga keladi.

Fikrimizcha, psixologning vazifalarini huquqiy jihatdan aniqglashtirish, yuqoridagi
qarama-qarshiliklarni bartaraf qilish magsadida jinoyat protsessida psixologning funksiyasini
aniqlashtirib, “bolaning psixologik xavfsizligini ta’'minlovchi maxsus protsessual kafolat
subyekti” sifatida belgilash magsadga muvofiq.

Ayni vaqtda voyaga yetmagan protsess ishtirokchisiga so‘rogdan avval psixolog
bilan alohida tayyorlov muloqoti o‘tkazish, bolaning stress darajasini baholash, muloqot
strategiyasini ishlab chiqgishni majburiy tartib sifatida belgilash psixologik yordam mantig‘ini
protsessga integratsiya qiladi. Muloqot natijasi bo‘yicha psixolog bolaning psixologik holati,
so‘roq uslubini moslashtirishi, muloqot xavfsizligini ta’'minlash bo‘yicha protsessual tavsiya
berishi, bolaning tushunish darajasini baholashi uning formal ishtiroki muammosini hal
qilishga yordam beradi.

Xalgaro amaliyotda (child-friendly justice modellari) bola bir marotaba maxsus muhitda
so‘roq qilinadi, psixolog muloqot jarayonini boshgaradi, boshga ishtirokchilar kuzatuv
xonasida bo‘ladi.

Psixologning jinoyat sud ish yurituvidagi ishtiroki samaradorligi uning formal jalb etilishi
bilan emas, balki protsessual maqomining aniq belgilanishi, tergovdan oldingi psixologik
tayyorlov, maxsus malaka tizimi va protsessual hamda psixologik funksiyalarni institutsional
ajratish orqali ta’'minlanishi mumkin. Mazkur choralar psixologik yordam va protsessual
magqsadlar o‘rtasidagi ziddiyatni bartaraf etishga xizmat qiladi.

Xulosa

Psixolog va pedagogning muhim roliga garamasdan, ushbu subyektlarning jinoyat sud
ish yurituvidagi faoliyati bir gator muammolardan xoli emas. Jumladan, mutaxassislar huquq
normalariga formal rioya qilish maqsadidagina jalb etiladi; jinoyat sud ish yurituvida psixolog
va pedagoglarning vakolatlari doirasi cheklangan; jinoyat protsessi subyektlari tomonidan
pedagog va psixolog ishtirokining ahamiyati to‘liq anglanmasligi mutaxassislarning “nominal”
rol o‘ynashiga olib keladi; mutaxassislarning o‘zlarida javobgarlik darajasining pastligi
natijasida ularning maxsus bilimlari amaliyotda qo‘llanmaydi; pedagog va psixologlarni jalb
qilish jarayonining huquqiy tartibga solinishi yetarli darajada emas (Napsokov & Tanasheyv,
2023).

Umuman jinoyat ishlari yurituvida pedagog (psixolog) ishtiroki bilan bog‘liq muammolar
pedagog (psixolog)ning maqomi normativ jihatdan tartibga solinmaganligi, tergovchi
tomonidan muayyan pedagog yoki psixologni tanlash asoslari, murakkabligi va noaniqligi,
muayyan pedagog (psixolog)ning dastlabki tergov davomida barcha protsessual harakatlarda
ishtirok etish imkoniyati masalasining hal etilmaganligi bilan bog‘liq. Bu ziddiyat voyaga
yetmaganlarning protsessual huqugqlari amalda nega ta’minlanmayotganini ilmiy jihatdan
tushuntiradi.

